
ᑐᓴᕋᑦᓴᖅ 
 

2007-ᒥ ᑎᑎᕋᓕᕆᑦᑎ!, ᓄᓇᕗᒻᒥ ᑎᑎᕋᕈᓐᓇᕐᓂᕐᒧᑦ ᓵᓚᒃᓴᕋᓱᖕᓂᕐᒥ ᓵᓚᖃᖅᑐᑦ 
ᑭᒃᑰᖕᒪᖔᑕ ᓇᓗᓇᐃᖅᑕᐅᕗᑦ  

 
ᐃᖃᓗᐃᑦ, ᓄᓇᕗᑦ (ᕕᕗᐊᕆ 6, 2007) –ᒪᓕᒐᓕᐅᕐᕕᖕᒥ ᑲᑎᒪᔨᐅᖃᑕᐅᔪᖅ ᓗᐃ ᑕᐹᕐᔪᒃ, ᒥᓂᔅᑕᕆᔭᐅᓪᓗᓂ 
ᐃᓕᖅᑯᓯᓕᕆᔨᒃᑯᓐᓄᑦ ᖁᕕᐊᓱᒃᐳᖅ ᓇᓗᓇᐃᖅᓯᔪᓐᓇᓕᕋᒥ ᑭᒃᑰᖕᒪᖔᑕ ᓵᓚᖃᖅᑐᓂᒃ 2007-ᒥ ᑎᑎᕋᓕᕆᑦᑎ! 
ᓄᓇᕗᒻᒥ ᑎᑎᕋᕈᓐᓇᕐᓂᕐᒧᑦ ᓵᓚᒃᓴᕋᓱᖕᓂᐅᓚᐅᖅᑐᒥ. 
 
ᑖᓐᓇ ᓵᓚᒃᓴᒐᒃᓴᖅ ᑐᕌᖓᕗᖅ ᓄᓇᕗᒻᒥᐅᓄᑦ, ᑎᓕᐅᕆᔾᔪᑕᐅᔪᒪᓪᓗᓂ ᑎᑎᕋᕐᓂᕐᒧᑦ ᑎᑎᖅᑲᙳᖅᑎᑕᐅᓗᑎᒡᓗ 
ᑎᑎᕋᖅᑕᐅᕙᒃᑐᓂᒃ ᐃᓄᐃᑦ ᐅᖃᐅᓯᖏᑎᒎᖓᔪᓂᒃ, ᓯᕗᓪᓕᖅᐹᖑᔪᖅ ᑐᒡᓕᐊᓄᓪᓗ ᓵᓚᖃᖅᑑᒃ ᓂᕈᐊᖅᑕᐅᕙᒃᖢᑎᒃ 
ᑕᒪᐃᓐᓂᑦ ᐊᕕᒃᓯᒪᓂᐅᔪᓂ ᓄᓇᕗᒻᒥ. ᑕᒪᑐᒪᓂ ᐊᕐᕌᒍᒋᔭᐅᔪᒥ ᑎᑎᕋᐅᓯᐅᖁᔭᐅᔪᖅ ᑭᓱᒧᑐᐃᓐᓇᐅᔪᓐᓇᓚᐅᖅᐳᖅ, 
ᑕᐃᒪᐃᓐᓂᖓᓄᓪᓗ ᑎᑎᕋᖅᑎᓂᒃ ᖃᔅᓯᑐᐃᓐᓇᕐᓂᒃ ᐊᕐᕌᒍᓕᖕᓂᒃ ᐱᕕᒃᓴᖃᖅᑎᑦᑎᓪᓗᓂ. ᐊᑐᓂᑦ ᓯᕗᓪᓕᐹᖅᓯᐅᑎᒥᒃ 
ᓵᓚᖃᖅᑐᑦ ᐱᑎᑕᐅᓂᐊᖅᑐᑦ $3500-ᓂᒃ ᑐᒡᓕᕆᔭᐅᔪᓪᓗ ᓵᓚᖃᖅᑐᑦ ᐱᑎᑕᐅᓂᐊᖅᖢᑎᒃ $1500-ᓂᒃ. 
 
ᕿᑎᕐᒥᐅᓂ, ᑕᐃᕕᑦ ᑲᓂᐊᖅ ᐃᖃᓗᒃᑑᑦᑎᐊᕐᒥᐅᑕᖅ ᓯᕗᓪᓕᖅᐹᖅᓯᐅᑎᒥᒃ ᓵᓚᖃᓚᐅᖅᑐᖅ ᑎᑎᕋᓚᐅᖅᑕᖓᓄᑦ 
ᐅᒧᖓ, ᕼᐃᐅᖅᑭᑖᑉ ᐅᓂᑉᑳᓕᐅᕐᕕᐊ ᑐᒡᓕᐊᓄᓪᓗ ᓵᓚᖃᖅᑐᖅ ᒥᐊᓕ ᑯᒧᑲᒃ ᐅᖅᓱᕐᑑᕐᒥᐅᑕᐅᓪᓗᓂ 
ᐅᓂᒃᑳᓚᐅᖅᑕᖓᓄᑦ ᐃᓐᓇᖑᐊᓘ ᐃᓄᓗᕼᐋᕐᔪᕐᓗ ᓄᓕᐊᕇᒃ. ᑲᓂᐊᑉ ᐅᓂᒃᑳᓚᐅᖅᑕᖓ ᓯᕗᓪᓕᖅᐹᑦᑎᐊᖑᕗᖅ 
ᐃᓄᐃᓐᓇᖅᑑᖓᓪᓗᓂ ᓵᓚᖃᖅᖢᓂ. 
 
ᑭᕙᓪᓕᕐᒥᐅᓂ, ᔭᓇᕗ ᑲᔾᔪᒃ ᓇᐅᔮᕐᒥᐅᑕᖅ ᓯᕗᓪᓕᖅᐹᖅᓯᐅᑎᒥᒃ ᓵᓚᖃᓚᐅᖅᑐᖅ ᑎᑎᕋᓚᐅᖅᑕᖓᓄᑦ ᐊᑎᖃᒃᑐᒧᑦ 
ᐃᒪᓐᓇ, ᐅᖃᐅᔪᕐᓗᕙ ᐅᖃᓪᓚᕐᓂᕐᓗᕙ ᐅᕝᕙᓘᓐᓃᑦ ᐅᖃᐅᓯᑐᖃᖓ , ᑐᒡᓕᐊᓄᓪᓗ ᓵᓚᖃᖅᑐᖅ ᐊᑎᐅᓪ ᐊᖏᑦᓕᒃ 
ᑲᖏᖅᖠᓂᕐᒥᐅᑕᐅᓪᓗᓂ ᐅᓂᒃᑳᓚᐅᖅᑕᖓᓄᑦ ᐆᒧᖓ, ᑯᒪᕈᐊᖑᔪᖓ. 
 
ᕿᑭᖅᑕᓂ ᓄᓇᓕᒐᓚᖕᓂ, ᐋᕐᓰᓐ ᐃᕙᓗ ᐃᒡᓗᓕᖕᒥᐅᑕᖅ ᓯᕗᓪᓕᖅᐹᖅᓯᐅᑎᒥᒃ ᓵᓚᖃᓚᐅᖅᑐᖅ ᑎᑎᕋᓚᐅᖅᑕᒥᓄᑦ 
ᐊᑎᖃᖅᑐᒧᑦ ᐃᒪᓐᓇ, ᓯᑯᒥ ᐊᐅᓚᔪᒦᓚᐅᕐᓂᕕᓂᐊ.  ᑖᓐᓇ ᐃᕙᓘᑉ ᐊᐃᑉᐸᕆᓕᖅᑕᖓ ᓵᓚᖃᐅᓯᐊᕐᕕᒋᓪᓗᓂᐅᒃ. 
ᑐᒡᓕᐊᓄᓪᓗ ᓵᓚᖃᖅᑐᖅ ᐸᓂᓗᒃ ᖃᒪᓂᖅ ᐃᒃᐱᐊᕐᔪᖕᒥᐅᑕᐅᓐᓗᓂ ᐅᓂᒃᑳᓚᐅᖅᑕᖓᓄᑦ ᐆᒧᖓ, 
ᑳᒃᑐᐊᓘᓚᐅᖅᓯᒪᒐᑦᑕ. 
 
ᐱᓇᓱᐊᖅᑕᕗᑦ ᓯᕗᓪᓕᖅᐸᐅᑦᑎᐅᑎᓯᒪᔭᕆᐊᖃᖅᑕᖁᑎᖏᑕ ᐊᑖᒍᑦ, ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ 
ᓴᙱᓂᖅᓴᒥᒃ ᐃᓕᖅᑯᓯᑐᖃᖅᑎᒍᑦ ᑐᙵᕕᓕᖕᒥᒃ ᑐᙵᕕᖃᖅᖢᓂ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ 
ᓴᐳᔾᔨᓯᒪᔭᕆᐊᖃᕐᓂᕐᒥᒡᓗ ᐃᓄᐃᑦ ᐅᑲᐅᓯᖏᓐᓂᒃ. ᑖᓐᓇ ᐱᓂᕆᕝᕕᒋᔭᐅᔪᖅ ᐃᖏᕐᕋᓯᑎᑦᑎᒋᐊᓕᓚᐅᖅᓯᒪᔪᖅ 
ᐊᕐᕌᒍᑕᒫᑦ ᐊᑐᖃᑦᑕᕐᓂᐊᖅᑐᒥᒃ ᑎᑎᕋᕈᓐᓇᕐᓂᕐᒧᑦ ᓵᓚᖃᐅᑕᐅᖃᑦᑕᕐᓂᐊᖅᑐᒥᒃ 2003-ᖑᑎᓪᓗᒍ 
ᐅᓄᖅᓯᒋᐊᖅᑎᑦᑎᔪᒪᒧᑦ ᑎᑎᕋᖅᓯᒪᔪᖁᑎᒋᔭᐅᕙᒃᑐᓂᒃ ᐃᓐᓇᕐᓄᑦ ᐅᖃᓕᒫᕈᒪᕙᒃᑐᓄᑦ ᐃᓄᐃᑦ ᐅᖃᐅᓯᖏᑎᒍᑦ 
ᑎᑎᕋᖅᓯᒪᔪᖁᑎᒋᔭᐅᔪᓂᒃ. ᑕᒪᑐᒪᓂ ᐊᕐᕌᒍᒥ 70 ᐅᖓᑖᓃᑦᑐᓂᒃ ᓵᓚᒃᓴᕈᑕᐅᓇᓱᒃᑐᓂᒃ ᓇᒃᓯᐅᔾᔨᔪᖃᓚᐅᖅᑐᖅ. 
 
ᖁᕕᐊᓲᑎᒋᔪᒪᒧᑦ ᑲᔪᓯᓂᖃᑦᑎᐊᖅᑐᒻᒪᕆᐅᓂᕆᔮ ᑖᔅᓱᒪ, ᑎᑎᕋᓕᕆᑦᑎ!, ᓄᓇᕗᒻᒥ ᑎᑎᕋᕈᓐᓇᕐᓂᕐᒧᑦ 
ᓵᓚᒃᓴᕋᓱᖕᓂᐅᕙᒃᑑᑉ, ᐃᓕᖅᑯᓯᓕᕆᔨᒃᑯᑦ ᑎᑎᕋᖅᓯᒪᔪᙳᖅᑎᑦᑎᓛᕐᒪᑕ ᕿᒥᕐᕈᐊᒐᕐᒥᒃ ᓵᓚᖃᓚᐅᖅᑐᓕᒫᑦ ᐊᕐᕌᒍᓂ 
ᑎᓴᒪᐅᓵᖅᑐᑦ ᐊᑐᓵᖅᑕᑦᑕ ᐃᓗᖏᓐᓂ ᐅᓂᒃᑲᐅᓯᐊᖑᔪᕕᓂᕐᓂᒃ. ᑖᒃᑯᐊ ᕿᒥᕐᕈᐊᒐᐃᑦ ᒪᓂᒪᑎᑕᐅᓕᕈᒫᖅᑐᑦ 
ᐅᑭᐊᒃᓵᖑᓕᖅᐸᑦ 2007-ᒥ. 

ᑐᓴᖅᑕᖃᒃᑲᓐᓂᕆᔭᖃᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 
ᔨᐊᓯᑲ ᕼᐋᒻᐴᒃ 
 (867) 975.5512    jhamburg@gov.nu.ca

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

